
PERMBLEDHJE

Instituti i Gjuhésisé dhe Letérsisé (Tirané), ku ka gené e pérgendruar veprimtaria né kété fushé, sot nuk e luan dot
mé rolin e méparshém. Ndérkaq detyrat qé nxjerr praktika jané gjithnjé né rritje. Pérpjekjet e viteve té fundit pér
organizimin e njé veprimtarie té pérbashkét té institucioneve té Shqipérisé e té Kosovés pér terminologjiné nuk
kané dhéné ende frytet e pritshme. Ndérkaq c¢éshtjet e terminologjisé diskutohen gjithnjé e mé shumé né
veprimtarité gjuhésore (sidomos nga profesoré té gjuhéve té huaja né universitetet shqiptare), por edhe ndérmjet
anétaréve té Alb-Shkencés, sig ishte rasti me gjetjen e barasvlerésit mé té pérshtatshém shqip pér stem cells. Nisur
nga kjo, mendoj se seksionet e Alb-Shkencés mund té pérfshijné né veprimtariné e tyre diskutime pér ¢éshtje té
terminologjisé sé fushave pérkatése, duke kérkuar bashképunim edhe nga specialisté jashté institutit. Pérfundimet
gé dalin paragesin rekomandime pér zbatim. Né kumtesé propozohen disa forma pune pér kété veprimtari.

Fjalét gelés: terminologji, profesionalizém, shkencore, ndérdisiplinore, gjuhési, shqiptare, institut, letérsi.

SUMMARY

Institute of Linguistics and Literature (Tirana), where activity has been concentrated in this area, today did not play
anymore previous role. However duties issues are growing practice. Efforts in recent years to the organization of a
joint activity of Albania and Kosovo institutions have not yielded fruit terminology expected. Meanwhile terminology
issues are discussed more and more language activities (especially foreign language professors in Albanian
universities), but also between members of the Alb-Science, as was the case with finding suitable equivalents
Classifieds for stem cells. Given this, | think sections of Alb-Science can include in their discussions on issues relevant
fields terminology, seeking cooperation from specialists outside the institute. Conclusions arising paragesinn
recommendations for implementation. In the paper proposed some form of work for this event.

1. Bashkérendimi i forcave akademike pérvojé té miré organizative e shkencore né

mbarékombétare

Rregullimi i terminologjisé pérbén njé veprim-
tari té vijueshme shkencore ndérdisiplinore. Ajo
ecén krahas zhvillimit ekonomik e kulturor té
njé shogérie dhe né kohét moderne éshté
burim kryesor i pasurimit té leksikut kulturor té
njé gjuhe. Gjuhésia shqiptare ka fituar njé

kété fushé. Instituti i Gjuhésisé dhe i Letérsisé
(Tirané), ku ka gené e pérgendruar veprimtaria
pér terminologjiné, sot nuk e luan dot mé rolin
e méparshém. Né vitet '70-'80 né kété Institut
ka pasur njé sektor té veganté té terminologjisé
me shtaté punonjés; tani né sektorin e
bashkuar té leksikologji-leksikografisé dhe

terminologjisé ka vetém njé anétar pér kété
fushé. Komisioni i Pérhershém pér pastrimin
dhe pasurimin e métejshém té gjuhés letrare
shgipe (1979-1990) i dha nxitje punés pér
terminologjiné né gjithé sistemin e larté
arsimor dhe né institutet kérkimore-shkencore
té Shqipérise. Mé 1980 né protokollin e
bashképunimit ndérmjet Universitetit té
Tiranés dhe Universitetit té Prishtinés ishte
pérfshiré edhe ripunimi e plotésimi i fjaloréve
terminologjiké té botuar deri atéheré, duke
organizuar  diskutime  prané  katedrave
pérkatése dhe me pjesémarrjen e
terminologéve té Institutit té€ Gjuhésisé e té
Letérsisé (Tirané). Demonstratat e pranverés sé
vitit 1981 dhe represioni i Serbisé sollén
ndérprerjen e ploté té bashképunimit deri
atéheré té mbaré ndérmjet dy Universiteteve.

Né kohét e fundit u béné pérpjekje pér té
gjalléruar bashképunimin né fushén e termino-
logjisé ndérmjet institucioneve té Shqipérisé
dhe té Kosovés. Mé 2003 u botua njé fjalor
shumégjuhésh i emrave té biméve', si
bashképunim ndérmjet specialistéve té
Akademisé sé& Shkencave té Shqipérisé dhe
Akademisé sé Shkencave dhe Arteve té
Kosovés. Njé fjalor i termave té informatikés i
botuar nga Qendra pér Edukim dhe Pérparim
né Prishting” éshté gjithashtu fryt i njé
bashképunimi té tille. Mé 2009 u mbajt né
Tirané konferenca shkencore me temé Gjendja
dhe zhvillimi i terminologjisé shqipe - Probleme
e detyra, e organizuar nga Akademia e
Shkencave e Shgipérisé dhe Akademia e
Shkencave dhe e Arteve e Kosovés né

! Feriz Krasnigi, Babi Ruci, Jani Vangjeli, Latif R.
Susuri, Alfred Mullaj, Qazim Pajazitaj: Fjalor i emrave
té biméve latinisht, shqip, anglisht, gjermanisht,
fréngjisht/ Dictioanary of Plant Names in Latin,
Albanian, English, German and French. Akademia e
Shkencave e Shqipérisé, Instituti i Kérkimeve
Biologjike - Akademia e Shkencave dhe e Arteve e
Kosoveés, Seksioni i Shkencave té Natyrés. Tirané —
Prishting, 2003, 556 f.

? Lulézim Shishani, Adelina Cerpja, Anila Cepani:
Fjalor i termave té informatikés (Shqip-anglisht;
Anglisht-shqip). Qendra pér Edukim dhe Pérparim.
Prishting, 2010, 703 f.

bashképunim me Qendrén e Studimeve
Albanologjike né Tirané dhe me institucione té
tjera té shkencés e té arsimit té larte®. Si¢ éshté
njoftuar, né mars té kétij viti Késhilli
Ndérakademik pér Gjuhén Shqgipe mori né
shqgyrtim njé parashtresé pér ¢éshtje té
terminologjisé.

Né Shqipéri né fushén e terminologjisé jep ndi-
hmesé té réndésishme Drejtoria e Standa-
rdizimit prané Ministrisé sé Ekonomisé, e cila
pérshtat né gjuhén shqipe fjalorét e pérgatitur
nga ISO (International Standard Organization —
anétare e sé cilés éshté edhe Shqipéria), sé
bashku me standardet e objekteve. Njé puné té
madhe pérballon edhe Drejtoria e Pérkthimit
prané Ministrisé sé Integrimit, e cila pérkthen
né gjuhén shqipe legjislacionin e BE-s&, gé ka
njé véllim prej rreth 100 mijé fagesh e mbulon
35 fusha me rreth 70 mijé terma. Sa éshté e
bashkérenduar veprimtaria e institucioneve
akademike me institucionet e administratés
shtetérore, sa éshté e standardizuar terminolo-
gjia gé pérdoret, kjo éshté njé ¢éshtje tjetér.
Nuk jam né dijeni nése né Kosové ka insti-
tucione té ngjashme gé merren me terminolo-
gjiné né gjuhén shgipe ose bashképunojné me
institucionet e Shqipérisé. Pér sa i takon Ma-
gedonisé, nuk besoj se i ka ardhur radha kétij
problemi.

2. Cka mund té béjé Instituti Alb- Shkenca?

Terminologjia pérbén njé fushé pune ku
krygézohen interesat shkencoré té disiplinave
té ndryshme edhe kérkesat e gjuhésisé soné
pér pasurimin dhe pastrimin e fjalorit té
shgipes. Céshtjet e terminologjisé diskutohen
gjithnjé e mé shumé né veprimtarité gjuhésore
(sidomos nga profesoré té gjuhéve té huaja né
universitetet shqiptare), por edhe ndérmjet
anétaréve té Alb-Shkencés, si¢ ishte rasti me
gjetien e barasvlerésit mé té pérshtatshém
shqip pér stem cells. Pér kété arsye mendoj se

* Shih véllimin: Gjendja dhe zhvillimi i terminologjisé
shqgipe — probleme e detyra (konferencé shkencore).
Akademia e Shkencave e Shqipérisé - Akademia e
Shkencave dhe e Arteve e Kosovés. Tirang, 2009, 296
f.

Alb-Shkenca mund ta béjé terminologjiné
veprimtari té pérhershme té saj. Po ¢faré mund
té béjmé ne, né ¢'drejtim mund té jeté e
dobishme puna dhe ndihmesa joné. Kété do té
provoj té trajtoj né vijim.

Dihet se terminologjia ka aspektin konceptor
dhe aspektin gjuhésor. Aspekti konceptor ka té
béjé me ndértimin e sistemeve té koncepteve
té njé fushe té shkencés; aspekti gjuhésor me
shénimin e kétyre koncepteve népérmjet
fjaleve mé té pérshtatshme. Ndértimi i
sistemeve konceptore té njé shkence éshté
puné e specialistéve té asaj shkence (p.sh.
éshté puné e gjuhétaréve té ndértojné sistemet
e klasifikimit té tingujve, té fjaléve, té fjalive
etj.). Caktimi i shprehjes gjuhésore sa mé té
pérshtatshme pér kéto koncepte éshté puné e
pérbashkét e gjuhétaréve dhe e specialistéve té
fushés pérkatése. Terma té veganté shpesh
krijohen nga studiues té ndryshém, por
terminologjia si sistem termash é&shté
pérgjithésisht krijim kolektiv.

Kolegu yné Nebi Caka né kumtesén e pérgatitur
me akad. Latif Susurin pér Konferencén e
terminologjisé té vitit 2009° té pérmendur mé
lart, kané shpjeguar garté se pér sa i takon anés
gjuhésore né terminologji dallohen dy procese:
standardizimi dhe normézimi. Standardizimi ka
té béjé me gjetjen e termit mé té pérshtatshém
(fjale a togfjalésh) nga ana e kérkesave
gjuhésore. Né terminologjiné e gjuhés shqipe si
kérkesé themelore dhe e pérhershme mbetet
pérparésia e fjalés shgipe ndaj fjalés sé huaj.
Kjo kérkesé éshté véné né jeté duke gjetur fjalé
té pérshtatshme né leksikun e pérgjithshém té
gjuhés pér t'i “fisnikéruar”’si terma ose duke
krijuar fjalé té reja terma, shpesh sipas
modeleve té gjuhéve té tjera. Normézim né
terminologji do té thoté gé njé sistem termash
té njé fushe té dhéné té marré miratimin e njé
institucioni me autoritet shkencor e ligjor, pra
té zyrtarizohet, té béhet normé.

Mendoj se Alb-Shkenca mund dhe duhet té
japé ndihmesén e saj né standardizimin e termi-

* Standardizimi dhe normézimi i terminologjisé
shkencore dhe profesionale, - shih vep. cit. né
shénimin 3, f. 42-52.

nologjisé sé njé vargu fushash qé mbulojné
nénté seksionet e saj: 1. Filologji, Histori, Ku-
lturé; 2. Drejtési; 3. Bujgési; 4. Shkencat e
Mijedisit; 5. Ekonomi; 6. Shkencat e Natyrés; 7.
Mjekési; 8. Inxhinieri e Teknologji e Info-
rmacionit; 9. Shkenca Shogérore dhe Politike.
Diskutimet pér terminologjiné mund té béhen
njé veprimtari e pérhershme e Alb-Shkencés
dhe temé diskutimesh né takimet tona vjetore.
Kjo mund té arrihet me bashképunimin e
anétaréve té seksioneve té ndryshme me
anétarét gjuhétaré té Alb-Shkencés, té cilét
besoj se do té shtohen.

Déshiroj té shtroj pér diskutim né seksionin
toné njé propozim: té ngrihet njé grup pune i
pérhershém pér terminologjing, gé té nxité e
té organizojé diskutimet dhe té bashkérendojé
punén. Besoj se z. Nebi Caka do té pranonte gé
té ishim sé bashku né kété grup dhe té
mendonim edhe pér njé a dy té tjeré. Do té
ishte e dobishme gé né ¢do seksion té
ngarkohej njé anétar pér té nxitur interesimin e
seksionit ndaj ¢éshtjeve té terminologjis€, pér
t'i grumbulluar ato, sepse dihet gé diskutimi
éshté mé i frytshém, kur merret né shqyrtim njé
grup termash.

Sipas piképamjes sime, Alb-Shkenca nuk do té
synojé té dyzojé punén e institucioneve té tjera.
Ajo do té ndihmojé pér gjallérimin e dis-
kutimeve rreth terminologjisé dhe pér pér-
mirésimin e standardizimit té saj né kéto
drejtime kryesore:

(a) né zévendésimin e termave té huaj qé jané
né pérdorim, me terma shqip té pérshtatshém;
(b) né ménjanimin e sinonimisé;

(c) né njésimin e terminologjisé qé pérdoret né
Shqipéri, né Kosové, né Magedoni, veganérisht
né sistemin arsimor té té gjitha shkalléve;

(¢) né gjetjen e zgjidhjeve sa mé té pérshtatsh-
me pér kérkesat e reja gé mund té shfagen, si¢
ge rasti i diskutimit pér stem cells.

Alb-Shkenca nuk e ka tagrin e njé institucioni
normézues. Por ne mund té japim reko-
mandime normative té argumentuara. Ané-
tarét e Alb-Shkencés né universitete e né ins-
titute kérkimore mund té ndikojné gé kéto

rekomandime té merren parasysh, ose té nxitin
diskutime pér zgjidhje mé té pérshtatshme.

3. Cila éshté ndihma e IASH-sé?

Krahas terminologjisé né kuptimin e ngushté té
fjalés, ka vend pér té diskutuar edhe pér ato qé
quhen fusha semantike té fjalorit. Né fjalorét
ato shénohen me shkurtimin pérkatés (anat. =
anatomi, fiz. = fiziké etj.). Pér strukturén e
fushave semantike (ose strukturén termi-
nologjike) té “Fjalorit té gjuhés sé sotme
shqgipe” (1980; fjalorét e tjeré shpjegues té bo-
tuar pas tij kané sjellé vetém ndonjé pérmi-
résim té pjesshém) jané shkruar disa artikuj,
sidomos nga prof. Flutura Citaku e Universitetit
té Prishtinés. Por né pérgatitje pér njé fjalor té
ri mé té madh té gjuhés shqgipe éshté miré gé
kéto fusha semantike té merren né shqyrtim
njé pér njé, té njihet pér sé aférmi ¢faré kané
fjalorét dhe ¢faré duhet shtuar.

Dy punime magjistrature té kétij viti né degén e
gjuhés shqipe té Universitetit té Tiranés kané
pasur si objekt fushén kuzhinés e té gjellétarisé
dhe fushén e veshmbathjeve e té |éndéve qé
pérdoren pér to. Pas njohjes sé |éndés gé
pérmban fjalori, autoret do té hulumtojné mé
gjeré kéto fusha semantike né gjuhén e sotme.
Uné besoj se probleme kryesore té zhvillimit té
gjuhés shqipe né ditét tona, ashtu si dhe pér
gjuhé té tjera, jané problemet e fjalorit dhe té
terminologjisé. Specialisté té fushave té ndry-
shme, veganérisht ata gé kané dashuri pér
fjalén shqipe dhe jané kérkues pér njé shprehje
sa mé té pérpikté gjuhésore, né studimet dhe
librat e tyre krijojné fjalé té reja, “fisnikérojné”
fjalé té zakonshme né pérpjekje pér ta béré
gjuhén shqipe té pérputhshme me gjuhé té
tjera té meédha, sidomos me anglishten.
Ndihmesat e tyre kané nevojé pér njé shoshitje
gjuhésore, né ményré gé fjalét e pérshtatshme
té standardizohen e mé pas té béhen normé.
Vitet e fundit mé ka réné rasti té njihem me ri-
sité gjuhésore té specialistéve té vreshtarisé
dhe té verétarisé, sidomos té prof. Andrea Shu-
ndit dhe bashképunétoréve té tij. Kéta jo vetém
kané mbledhur me kujdes pasuriné e fjaléve té
vreshtarisé e té verétarisé kudo né trojet

shqiptare (pérfshiré edhe ngulimet arbéreshe
té Italisé e té Greqisé), por kané krijuar veté
edhe njé varg fjalésh té reja.

Fjalét vreshtari dhe vreshtar, gé kané ménja-
nuar fjalét e huaja vitikulturé e vitikultor, jané
tashmé té njohura dhe jané pérfshiré né
fjalorét; sipas késaj gjedheje ata kané krijuar
fjalét e reja verétari dhe verétar. A do t'i quaj-
mé kéto té mirégena? A jané té pranueshme
pér gjuhétarét dhe pér specialistét e tjeré té
késaj dege té ekonomisé bujgésore? Kjo pyetje
shtrohet edhe pér njé varg fjalésh té tjera té
reja té botimeve té fundit pér vreshtariné dhe
verétaring, si p.sh.: erémim, flokézim, flluskim,
frytshméri, gjerbim, lastarizon, lastarizim,
lisnohet (vera merr amésimin e drurit té lisit

nga voza), lisnim, mbushtore (vendi ku
mbushen shishet me veré), moshim dhe
pjekurim (i verés), motésim (stazhionim),

ngjérues, ngjérim, pasore (rimorkjo), pezulli
(suspension), pérshenjje, péshtyrje, pjerrétoj,
pjerrétim, pucérror, gimezon, gimezim, rruazon,
rruazim, sythor, shihedhje, shishezim, (léndé)
shkojézore, shkojézim, shkumim, tapanxjerrése,
ujédashés, urézon, vreshtoj, vreshtim.

Pérveg kétyre fjaléve, gé mund té quhen formi-
me té reja, prof. A. Shundi dhe bashképuné-
torét e tij, duke dashur té shfrytézojné sa mé
shumé fjalorin e shqipes, kané rrémuar e kané
kérkuar fjalé té pérshtatshme pér fushat e
verétarisé e vreshtarisé. Késhtu p.sh. né FGjSSh
(1980) fjala amésim shénohet si fjalé e leksikut
poetik dhe shpjegohet “eré e kéndshme”. Kété
fjalé e autorét tané e kané ngritur né term me
kuptimin “Cilési shqgisore, erémim mé se i
kéndshém dhe i vecanté, qé kryesisht
pérmbahet né lévore té rrushit”.

Njohja e leksikut té fushave té caktuara sema-
ntike dhe e pérpjekjeve té specialistéve pér ta
pasuruar até duke u mbéshtetur kryesisht mbi
brumin e shqipes, do té shérbejé pér hartimin e
njé fjalori té ardhshém té gjuhés shqgipe (qé té
keté té paktén dyfishin e fjaléve té FGjSSh) dhe
pér ménjanimin e fjaléve té huaja té
panevojshme nga pérdorimi. Po sjell dy
shembuj: né FGjSSh mungon emértimi “veré e
thaté” (ka: Veré e émbél. Veré e kuge/e bardhé.

Veré e vjetér/e re. Veré e gazuar). Né shtyp, kur
flitet pér konkurse verérash, pérdoren fjalét e
huaja degustim, degustator, kur mund té
pérdoren — me pak guxim né fillim — fjalét
shqgipe ngjérim, ngjérues, t€ pérmendura mé
lart.

Shembulli i pérpjekjes pozitive té specialistéve
té késaj fushe pér té krijuar dhe pérdorur njé
terminologji sa mé shqgipe dhe njékohésisht té
pérpikté, mé shtyn té propozoj qé né takimin e
ardhshém seksioni yné né bashképunim me
seksionin e bujgésisé, té organizojné njé
diskutim pér c¢éshtje té terminologjisé sé
bujgésisé. Dua té pérmend se “Fjalori i termave
themeloré té bujqgésisé” (2006) i hartuar si
bashképunim ndérmjet Institutit té Gjuhésisé e

té Letérsisé dhe Universitetit Bujgésor té
Tiranés ka kaluar pa ndonjé jehoné. Prandaj
diskutimi mund té pérgendrohet rreth kétij
fjalori, por do t'u béhet thirrje specialistéve té
fushave té ndryshme té bujgésisé qé té
parashtrojné paraprakisht pér diskutim edhe
“shgetésimet” e tyre terminologjike.

Diskutimet pér terminologjiné dhe rekoman-
dimet terminologjike jané té€ domosdoshme jo
vetém pér mbarévajtjen e zhvillimit té gjuhés
shqipe, por edhe té shkencave né pérgjithési. Le
té veprojmé edhe ne sipas njé késhille té
njohur: "Béj njé heré té domosdoshmen, pastaj
té mundshmen dhe papritur do té arrish té
pamundshmen.”.

